
ÅRSMELDING

Ballbingen

Pål og Kjersti Jøsok tok initiativet til å få ballbinge på Auklandshamn skule. Dei har i samarbeid med bygdalaget, og frivillige lagt bak seg mange dugnadstimar i dette prosjektet. Det blei også leigd inn insatte frå Sandeid fengsel i innspurten for å få ballbingen ferdigstilt. Denne stod klar til bruk 17. Mai og vart offisielt opna av ordføraren i juni. 

Ballbingen har vore populær og mykje i bruk både i skuletid og fritid. 

Slettene / Opne landskap

Våren 2008 blei Auklandshamn bygdalag med i eit prosjekt i regi av kommunen: "Opne landskap", der målet var å opne opp landskapet rundt i kommunen, skape betre utsikt og gjere det meir tilgjengeleg. Etter ein formidabel dugnadsinnsats på ca 300 timar er Slettene igjen blitt eit flott friluftsområde med fornya utsikt både mot Bømlo og Stord, og innover Lambevågen. 

Me har kjøpt inn piknikbord som har resultert i tre flotte rasteplassar: Ved toalettet, på gjestebrygga og i ytre stranda. Me har lagt ut gangbruer over myrområder, og har byrja å lage ein gangveg til ytre stranda.

Bygdalget har fått eit godt samarbeid og god dialog med Friluftsrådet Vest, og dei har bidratt med midlar til både våropprydding, piknikborda og materialar til gangbruene. Dei har også lova å sette opp ei, eventuelt to hengebruer i løpet av sommarsesongen 2009. Disse bruene skal gjera det enklare å ta seg fram langs sjølinja i Lambevågen.
Bygdalaget gjekk av med sigeren i konkurranse med fleire andre prosjekter i kommunen, og fekk heiderleg omtale frå juryen i tillegg til ein fin slump pengar. 

Framleis gjenstår mange dugnadstimar for å oppretthalda området med den standard det no har i tillegg til å gjennomføra fleire prosjekter som skal gjera området enda meir attraktivt.

Bygdalaget har søkt fylkeskommunen om midlar til utbetring av stien ned til Lambevågen. Målet er å lage ein gangveg med grus ca 1,5 meter brei, som skal drenerast. Her kan væra svært glatt og farleg å gå når det er vått og har regna mykje. Det vil då bli mulig å komme seg ned med barnevogn eller sykkel.

Samarbeid med idrettslaget og Granlund
Styra i nokre av dei ulike organisasjonane/laga i bygda hadde eit fellesmøte i starten av året. Det blei då vedtatt at me skulle ha to felles møter kvart år og prøve å få til tettare samarbeid om dei ulike arrangementa i bygda, og lage ein felles aktivitetskalender.
Aktivitetskalenderen er no satt i funksjon på www.auklandshamn.com og me oppfordrar alle om å nytta seg av denne. Det er mogleg for alle lag og organisasjonar i bygda å få sin eigen brukar på kalenderen som gjev ein tilgang til å oppdatera eigne arrangement.   
Strand ved Langavatnet

Bygdalaget, Auklandshamn idrettslag og A/L Granlund har i saman fått tilbod om å disponera eit område ved Langavatnet og laga til badestrand ved vatnet. 

Her er planlagt sandstrand med grasplen i bakgrunnen, og etter kvart eit stupetårn og leikeområde for barna. Arbeidet er i gong, og utgraving av området er planlagt starta etter påske 2009. Målet er å få stranda klar til bruk før sommarsesongen 2009 startar.

Det er søkt om midlar frå fylkeskommunen, kommunen og private.

T-skjorter og babybodyar

Utdeling av Auklandshamn-bodyar til nyfødde i bygda

Utdeling av Auklandshamn t-skjorter til nyinnflytta.

Sal av Auklandshamn t-skjorter.

Innspel til rullering av kommuneplanen

· Opna opp for bustadbygging i heile området frå Tjernagel til Fagerland. 

· Me ynskjer friluftsområde rundt mellom anna Mjånestjødna, Storavatnet og Tvillingtjødnane

· Småbåthamn i Auklandshamn, Hedlevågen er foreslått.

· Aquakultur/fiskeoppdrett. Ønsket er å redusere/fjerne områder som er avsatt til aquakultur/fiskeoppdrett langs kysten av Sveio. Særleg lagt vekt på anlegg utanfor Lio, nord for Straumøy og ved Grimsholmen.

Oppvekstsenter i Auklandshamn

Bygdalaget har arbeidd for, og hatt ein del møter i løpet av året for å få til SFO i Auklandshamn. Det ser nå ut til å bli vanskeleg å få gjennomført dette på Auklandshamn skule. Det er foreslått SFO på Bua, men elevane frå Auklandshamn skal då få gratis skyss.

Auklandshamn Ferieklubb 

Bygdalaget arrangerte i samarbeid med Kjersti Jøsok ferieklubb for barn 1.-10 klasse juli-august. Det var tilbod om ulike aktivitetar som mellom anna krabbefisking, aktivitetsdag, kino, bading i symjehall, fotball, bowling og putball.

Me rettar ein stor takk til frivillige og foreldre som stilte opp slik at me klarte å gjennomføre dette. Det var eit populært tilbod, og me fekk gode tilbakemeldingar både frå barna, foreldra, fastbuande og hyttefolk.

Nettsida

Pål Jøsok har hatt ansvar for nettsida i samarbeid med bygdalaget. Ei ny nettside med same nettadresse er nyleg oppretta.

www.auklandshamn.com

Aktivitetskalenderen som er lagt inn på nettsida er blitt utarbeida i samarbeid mellom dei ulike organisasjonane i bygda. Me oppfordrar alle lag og organisasjonar å leggja inn relevant informasjon om aktivitetar i denne.
Det er også eit ynskje om å få inn vakre bilete frå bygda som kan nyttast som ”reklame” på nettsida. Me oppfordrar alle til å senda inn bidrag til dette. 
Trafikksikringsplanen

Bygdalaget har søkt kommunen om midlar til gatelys langs vegane i Auklandshamn.

Målet er også å få utbetra trafikkfarlege stader langs skulevegen i bygda. 

(Geilo, minnestøtta, trafosvingen i Neset, Mjånessvingen, Ruthsvingen + Rødsvingen) 

Har sendt brev til Statens vegvesen og Sveio kommune om den trafikkfarlege skulevegen me har her i bygda.

I tillegg er det sendt brev til Skyss angåande bussjåførar som til tider køyrer farleg fort på denne smale vegen.
Julegrantenning

I samarbeid med Filadelfia, AIL og korpset blei det arrangert julegrantenning 1.søndag i advent.

Nyttårsafta
Bygdalaget arrangerte fellesoppskyting av fyrverkeri etter fakkeltoget. Det var svært godt oppmøte i fakkeltoget, og det var kjekt for barna med felles oppskyting av fyrverkeri på skuleplassen kl 18.

Fellesmøte med Bua bygdalag

Me innkalla Bua bygdalag til eit samarbeidsmøte, som blei avholdt 12. mars 2009.

Målet er å få til eit tettare samarbeid med Bua krinsen. På den måten kan me kanskje få styrka skulen vår, og Bua får styrka barnehagen. Me kan også prøve å få til eit tettare samarbeid om fritidsaktivitetar, og andre arrangement i bygdene.

Styremøtersmøter

Styret i bygdalget har hatt 8 styremøter etter forrige årsmøte.
Styret i Auklandshamn Bygdalag

